
ANNOTATSIYA 

Ushbu maqolada boshlang‘ich sinflardavatanparvarlik ruhida tarbiyalashda 

an’anaviylik va zamonaviylik jihatlari ochib berilgan 

Kalit so‘zlar: vatanparvarlik ruhi, boshlang‘ich ta’lim, an’anaviylik va 

zamonaviylik. 

 

Bugungi o‘zgarishlar sharoitida yoshlarni har tomonlama sog‘lom va barkamol 

qilib voyaga yetkazish nafaqat davlat siyosati darajasidagi vazifa, balki umummilliy 

strategiya hisoblanadi. Ularni ma’naviy va ma’rifiy jihatdan yetuk, milliy 

qadriyatlarimizni oqilona idrok etadigan, tafakkuri keng insonlar etib kamolga 

yetkazish, g‘ururli va or-nomusli, fikr va g‘oyalarini mustaqil ravishda aniq ifoda eta 

oladigan shaxslar sifatida rivojlantirish dolzarb ijtimoiy vazifadir. Ushbu maqsadlarga 

erishishda eng avvalo, an’anaviy va zamonaviy qarashlarni o‘zaro uyg‘unlashtirish 

muhimdir. Falsafiy tafakkurning ijtimoiy-siyosiy asoslari har qanday jamiyatning 

ijtimoiy ongini o‘zgartirishga hamda uning pirovard maqsadlariga xizmat qilishga 

qaratilgan.  

O‘zbekiston Respublikasining hozirgi davri, bundan keyingi taraqqiyoti va 

istiqboli hamda mustaqilligining ijtimoiy, iqtisodiy, siyosiy, huquqiy, madaniy-

ma’naviy zamin va qadriyatlarini mustahkamlash uchun yosh avlodga dunyo 

standartlari darajasida bilim berish hamda vatanparvarlik ruhda tarbiyalash har doim 

jamiyatning eng dolzarb muammolaridan bo‘lib kelgan. Mazkur vazifalarni o‘z 

o‘rnida, to‘la-to‘kis amalga oshirilmagan taqdirda ijtimoiy taraqqiyot ham 

ta’minlanmaydi. Chunki jamiyat manfaati yo‘lida o‘zidagi barcha bilim, qobiliyat va 

iste’dodini baxshida etadigan o‘z kasbi va yurtiga fidoyi, yuksak bilim va ko‘nikmaga 

ega, mustahkam hayotiy pozisiyasi shakllangan, tadbirli va ishbilarmon yetuk 

kadrlargina O‘zbekistonni dunyodagi har tomonlama ilg‘or davlatlar safiga chiqib 

borishini ta’minlab beradi.  

Vatanga muhabbat  shundan iboratki, har bir yosh avlodni ma’rifatli qilib voyaga 

yetkazish va yurt ravnaqi yo‘liga safarbar etishdir. Shuning uchun Islomda haqiqiy 

fidoiylik, bu ilm yo‘lidagi jiddu-jahd hisoblanadi. Bu esa shubhasiz mamlakatning 

gullab yashnashiga ta’sir etadi.  

Shuning uchun ham yoshlarda vatanparvarlikni tarbiyalashda ularning ijtimoiy 

mas’uliyatini oshirish, millat, xalq va vatan oldidagi majburiyatlarini tushuntirish talab 

etiladi. Mazkur jarayonda mas’uliyat falsafiy kategoriya sifatida ijtimoiy voqelikda 

insonning anglanilgan xatti-harakatlarini ifodalaydi. “Bu falsafiy kategoriya orqali 

insonlarning ijtimoiy-ma’naviy, moddiy-jismoniy, ruhiy-tabiiy mas’uliyat kabi 

xislatlari qamrab olinadi va tahlilga tortiladi”1.   

Mas’uliyatning ijtimoiy-ma’naviy funksiyasi turli zamon va makonga qarab 

o‘zgacha mazmun kasb etib boradi. Bu bevosita shaxslararo, guruhlararo, davlat va 

jamiyatlararo munosabatlar tarzida namoyon bo‘ladi. Shu bilan birga, shaxs ma’naviy 

taraqqiyotining har bir bosqichida o‘z ifodasini topgan mas’uliyat darajasi ham 

o‘zgarib boradi va shaxs ma’naviy faoliyati, uning turfa xususiyatlari bilan  bir 

butunlikda kechadi. Demak, ijtimoiy mas’uliyat inson ma’naviy hayotining mazmun 

mohiyatini tashkil qiluvchi bosh omil hisoblanadi. Har bir shaxs o‘zining vatan, xalq, 

jamiyat oldidagi fuqarolik burchi vijdon ishi ekanligini his qilmog‘i lozim. Zero, o‘z 

burchini, mas’uliyatini yaxshi his qilgan odamlarning xalq, yurt oldida obro‘yi, qadr-

qimmati, mavqeyi oshib, bunday shaxslarni barcha birday e’zozlaydi2.  

Mutafakkir olim Abdurauf Fitrat  mas’uliyatni shaxsning “ma’naviy xatti – 

harakatlari majmui” sifatida talqin etadi3. Darhaqiqat, inson ma’naviy mavjudot ekan, 

uning xatti – harakatlarida ham ma’naviylik aks etishi tabiiy holdir. Shaxs qachon 

o‘zining harakatlari oqibatini o‘ylasa va buning uchun ma’naviy javobgarligini 

vijdonan his etsa, ana shunda mas’uliyat haqiqiy  ma’naviy xatti-harakatlar 

majmuasiga aylanadi. F.A.Mamadaliyeva tadqiqotida: “Mas’uliyatda shaxsning o‘ziga 

xos ma’naviy jihatlari namoyon bo‘ladi. Masalan  iymon-e’tiqodlilik, vijdoniylik, or-

nomuslilik, irodalilik, ruhan poklik, samimiylik, g‘ururlilik, insonparvarlik, 

vatanparvarlik”4. Demak, bugungi tahlikali bir davrda ma’naviy barkamol shaxsni 

shakllanishida mas’uliyatning o‘rni beqiyos. 

Yoshlarda mas’uliyatni o‘stirish ularda mustaqillik, shijoatlilik, dominantlik, 

o‘ziga ishonchlilikni shakllantirishga xizmat qiladi. Psixolog olim N.S.Safoyev, “Inson 

hayot qonuniyatlarini bilish va ularni o‘z faoliyatida qo‘llashga qodir ekan, demak shu 

                                                             
1James W. Essays in Radical Empiricism. N.Y. 1922. P. 282. Lawler P.A.Pragmatism, Existentialism and Crisis  in  

American  Political  Thought.  -  International  Philosophycal  Quarterly.1980  Vol  20  №3.  Прагматикаипознание. 

Наука.1973.с 360 
2Эргашев И.С. Шахс маънавий камолотида эркинлик ва ижтимоий масъулият уйғунлиги. номз. дисс. 

автореферати . – Тошкент: 2011. – Б. 12.  
3Маънавият асосий тушунчалар изоҳли луғати. – Тошкент, 2010. – Б. 633.  
4Мамадалиева Ф.А. Исломий қадриятларда шахс масъулияти муаммоси. Дисс. (PhD). – Тошкент: 2020, – Б. 17 

nuqtai nazardan uning xulq-atvorini ijtimoiy me’yorlar bilan boshqarish mumkin. 

Qolaversa, inson o‘z qilmishlari uchun mas’uliyatni his qilishi lozim”1 – deb 

ta’kidlaydi. 

Yana bir psixolog olima N.Sagindikova “Mas’uliyat o‘zi va boshqalar, jamoa 

oldidagi o‘z xatti-harakatlari uchun mas’ullikni bo‘yniga olib, shaxsning o‘zini 

boshqarishi va xulq-atvorini shakllantiruvchi eng asosiy xarakter sifatidir”2 – deb 

ta’riflab o‘tadi.  

“Mas’uliyat” arab tilidan olingan bo‘lib, “javob bermoq ”, “javobgar bo‘lmoq ” 

degan ma’nolarni anglatadi. Mas’uliyat tushunchasi Yevropa ilmida ilk bora falsafiy 

tushuncha sifatida XIX asrning 2-yarmidan boshlab qo‘llanila boshlangan. 

“Mas’uliyat” tushunchasi birinchi marta falsafaga 1859 yilda Alfred Ben tomonidan 

kiritilgan3. 

 Psixolog olima  N.D.Sagindikova, “mas’uliyat o‘zi va boshqalar, jamoa oldidagi 

o‘z xatti – harakatlari uchun mas’ullikni bo‘yniga olib, shaxsning o‘zini o‘zi 

boshqarishi va xulq–atvorini shakllantiruvchi eng asosiy xarakter sifatidir”4 – deya 

ta’rif beradi.   

Bugun mamlakatimiz O‘zbekistonda keng qamrovli islohotlar amalga 

oshirilayotgan bir davrda shaxsning jamiyat oldidagi mas’uliyatini yuksaltirish har 

qachongidan ham muhimligi namoyon bo‘lmoqda. Ayniqsa, globallashuv sharoiti 

ta’sirida avj olayotgan “ommaviy madaniyat” kabi tahdidlarga qarshi turishda shaxsda 

mas’uliyat tuyg‘usini takomillashtirish bugungi davrning dolzarb muammolaridan biri 

hisoblanadi. Darhaqiqat, insonni hayvonot olamidan farqlovchi jihati bu unda 

mas’uliyat hissining mavjudligidadir. Mana shu mas’uliyat tuyg‘usi orqali inson 

o‘zining ma’naviy mavjudot ekanligini anglab boradi. Inson o‘zining ma’naviy 

kamolot imkoniyatlarini yuzaga chiqarish lozimligini anglab yetgan sari o‘zligini 

anglay boshlaydi. Har qanday insonni shaxs deb atay olish qiyin. Shaxsga ijtimoiylik 

xususiyatlari xos. “Insonlar shaxs bo‘lib dunyoga kelmaydilar, ijtimoiylik xususiyatlari 

nasldan naslga o‘tmaydi,  balki kishilar ijtimoiy muhitda, jamiyatda shaxs bo‘lib 

shakllanadilar. Inson jamiyatdagi kishilar bilan muloqoti jarayonida ijtimoiy 

munosabatlarga kirishadi va unda sekin asta individdan shaxsga aylana borish 

imkoniyati yuzaga keladi”5. Ijtimoiylashuv sababli insonda yangidan-yangi shaxsiy 

                                                             
1Сафоев Н.С. Психологические особенности национального самосознания студенческой молодежи. автореф. 

дисс. ... док. псих. наук. –Ташкент, 2005, – С. 14. 
2Сагиндикова Н.Д. Талабалар ўқув фаолиятида масъулиятнинг гендер  хусусиятлари. (PhD) док. дисс. 

автореферати . – Тошкент, 2017, – Б. 13. 
3Сагиндикова Н.Д. Талабалар ўқув фаолиятида масъулиятнинг гендер  хусусиятлари. (PhD) док. дисс. 

автореферати . – Тошкент, 2017, – Б. 11. 
4Сагиндикова Н.Д. Талабалар ўқув фаолиятида масъулиятнинг гендер  хусусиятлари. (PhD) док. дисс. 

автореферати . – Тошкент, 2017, – Б. 12. 
5Ҳуқуқий нуқтаи назардан ҳам "шахс“ тушунчаси  "Ўз ҳатти-ҳаракатлари ва билдирган фикр-мулоҳазалари учун 

тўла жавобгарликни ўз зиммасига оладиган ёш даври”га тўғри келади (изоҳ ўзимизга тегишли). 

xislatlar paydo bo‘ladi, ya’ni o‘zining xatti-harakatlari uchun javob berish, o‘zini o‘zi 

nazorat qilish, o‘zi-o‘zini tarbiyalash, ijtimoiy faollik, mustahkam e’tiqodga, o‘z 

dunyoqarashiga egalik, mustaqil qarorlar qabul qilish va o‘z fikrlarini erkin bayon etish 

shaxsga xos xususiyatdir. Inson qachon o‘zining oila a’zolari oldidagi, millat oldidagi, 

Vatan oldidagi, jamiyat oldidagi va, qolaversa, umuminsoniyat oldidagi mas’uliyatini 

jiddiy his etsa, uni tom ma’nodagi  haqiqiy shaxs hisoblash mumkin. Shulardan kelib 

chiqib, shaxs mas’uliyati insonning haqiqiy mohiyatini belgilaydi, deb xulosa qilish 

mumkin. 

Ma’lumki, jamiyat va mamlakatning barcha jabhalardagi rivojlanishida insonning 

ijtimoiy faoliyati, xususan, uning Vatan oldidagi mas’uliyati birinchi o‘rinda turishi 

kerak. Ana shu jihat qancha yuqori bo‘lsa butun jamiyatda farovon hayot kechirishga 

imkon yaratiladi, chunki jamiyatning eng katta boyligi ana shu insonlar va ularning 

go‘zal fazilatlaridir. Agarda yuksak ma’naviyatli jamiyat shakllanishiga qat’iy 

ishongan, bunga chuqur e’tiqod etadigan kadrlar yetishtirilsa, avvalo shunday jamiyat 

bo‘lishiga komil ishonchi va e’tiqodi bo‘lgan imonli, barkamol insonlarni tarbiyalay 

olinsagina ana shu jamiyat va davlatda barqarorlik, farovonlik, osoyishtalik, taraqqiyot 

tezlashadi. Shuning uchun ham mamlakatimizda mustaqillikning dastlabki yillaridan 

boshlab, toki bugungi kunga qadar bu masalaga davlat siyosati darajasida qarab 

kelingan. “Bugungi kunda farzandlarimizning ma’naviy olamini yuksaltirish, ularni 

milliy va umuminsoniy qadriyatlar ruhida tarbiyalash”1 masalasi biz uchun eng dolzarb 

vazifa bo‘lib qolmoqda.  

